
II-kuncett ta’ ksur uniku jirreferi ghal
sitwazzjoni fejn diversi imprizi jkunu
ppartecipaw fi ksur li jikkonsisti f’agir
kontinwu fit-tfittxija ta’ ghan ekonomiku
wahdieni intiz sabiex tigi distorta
l-kompetizzjoni jew fi ksur individwali
marbuta flimkien mill-istess ghan (l-istess
finalita tal-elementi kollha) u I-istess
suggetti (l-istess imprizi kkoncernati,
li jafu li qed jippartecipaw fl-ghan
komuni). Ksur tal-Artikolu 81(1) KE jista’
jirrizulta mhux biss minn att izolat, izda
wkoll minn serje ta’ atti jew ukoll minn
agir kontinwu. Din l-interpretazzjoni
ma tistax tigi kkontestata minhabba
li element wiehed jew iktar minn
din is-serje ta’ atti jew ta’ dan l-agir
kontinwu jista’ wkoll jikkostitwixxi
fih innifsu u mehud wahdu, ksur tal-
imsemmija dispozizzjoni. Meta d-diversi
azzjonijiet jaqghu taht “pjan generali’,
minhabba I-ghan identiku taghhom ta’
distorsjoni tal-kompetizzjoni gewwa
s-suq komuni, il-Kummissjoni tista’
timputa r-responsabbilta ta’ dawn
l-azzjonijiet skont il-partec¢ipazzjoni fil-
ksur ikkunsidrat fit-totalita tieghu. Barra
minn hekk, il-kuncett ta’ ksur uniku jista’
jkun relatat mal-kwalifika legali ta’ agir
antikompetittiv 1li jikkonsisti fi ftehim,
fi prattiki miftiehma u f'decizjonijiet ta’
assocjazzjoni ta’ imprizi.

Il-kuncett ta’ ghan uniku ma jistax jigi
ddeterminat briferiment generali ghad-
distorsjoni  tal-kompetizzjoni fis-suq

ikkoncernat mill-ksur, peress li l-effett
tal-kompetizzjoni jikkostitwixxi, bhala
oggett jew effett, element kostituttiv
ta’ kull agir li jaqa’ taht il-kamp ta’
applikazzjoni tal-Artikolu 81(1) KE. Tali
definizzjoni tal-kuncett ta’ ghan uniku
tohloq ir-riskju li I-kuncett ta’ ksur uniku
u kontinwu jigi mc¢ahhad minn parti
mis-sens tieghu sa fejn dan ghandhu
bhala konsegwenza li diversi agiri, li
jirrigwardaw settur ekonomiku, ipprojbiti
mill-Artikolu 81(1) KE jkollhom, b'mod
sistematiku, jigu kkwalifikati bhala
elementi kostituttivi ta’ ksur uniku.
Ghaldagstant, sabiex agiri differenti jigu
kkwalifikati bhala ksur uniku u kontinwu,
ghandu jigi vverifikat jekk dawn
ghandhomx rabta ta’ komplementarjeta,
fis-sens li kull wiehed minnhom huwa
intiz sabiex jitratta konsegwenza jew
konsegwenzi tal-izvilupp normali tal-
kompetizzjoni, u jikkontribwixxu,
permezz ta’ interazzjoni, ghat-twettiq
tal-effetti antikompetittivi kollha intizi
mill-awturi taghhom, fil-kuntest ta’
pjan globali li jipprevedi ghan uniku.
Fdan ir-rigward, ghandha tittiehed
inkunsiderazzjoni  kull  cirkustanza
li tista’ tistabbilixxi jew tikkuntesta
r-rabta msemmija, bhall-perijodu ta’
applikazzjoni, il-kontenut u, brabta ma’
dan, l-ghan tad-diversi agiri inkwistjoni.
Huwa ghaldagstant minhabba ragunijiet
oggettivi 1i 1-Kummissjoni tista’ tibda
proceduri distinti, tikkonstata diversi
kazijiet ta’ ksur distinti u timponi diversi
multi distinti.

II-kwalifika ta’ certu agir illegali bhala agir
li jikkostitwixxi ksur uniku u identiku

jew pluralita ta’ ksur, taffettwa, bhala
princ¢ipju, is-sanzjoni li tista’ tigi imposta.
Fil-fatt, il-konstatazzjoni ta’ pluralita ta’
ksur tista’ twassal ghall-impozizzjoni
ta’ diversi multi distinti, dejjem fil-
limiti stabbiliti mill-Artikolu 15(2) tar-
Regolament Nru 17 u mill-Artikolu 23(2)
tar-Regolament Nru  1/2003 fuq
l-implimentazzjoni  tar-regoli  tal-
kompetizzjoni mnizzlin fl-Artikoli 81 u
82 KE.

(ara I-punti 89-94, 133-134)

Fir-rigward tal-legalita tal-
Artikolu 15(2) tar-Regolament Nru 17
u tal-Artikolu 23(2) tar-Regolament
Nru 1/2003 fuq l-implimentazzjoni
tar-regoli tal-kompetizzjoni mnizzlin
fl-Artikolu 81 u 82 KE, fid-dawl tal-
principju tal-legalita tal-pieni, kif gie
rrikonoxxut  mill-qorti  Komunitarja
skont  l-indikazzjonijiet  ipprovduti
mill-Konvenzjoni ~ Ewropea  ghall-
Protezzjoni tad-Drittijiet tal-Bniedem
u tal-Libertajiet Fundamentali u mit-
tradizzjonijiet kostituzzjonali tal-Istati
Membri, il-Kummissjoni ma ghandhiex
margni ta’ diskrezzjoni illimitat, 1-ewwel
nett, biex tikkonstata l-ezistenza ta’ ksur
tar-regoli tal-kompetizzjoni, it-tieni nett,
biex tiddetermina jekk I-atti ta’ ksur
differenti jikkostitwixxux ksur uniku u
kontinwu jew diversi kazijiet ta’ ksur
awtonomi u, it-tielet nett, biex tiffissa
l-ammont tal-multi ghal dawn il-kazijiet
ta’ ksur.

L-ewwel nett, il-ksur tar-regoli tal-
kompetizzjoni li ghalih il-Kummissjoni
tista, skont I-Artikolu 15(2) tar-
Regolament Nru 17 u l-Artikolu 23(2)
tar-Regolament Nru 1/2003, timponi
multi huwa biss dak tad-dispozizzjonijiet
tal-Artikoli 81 KE jew 82 KE. Il-punt
dwar  jekk il-kundizzjonijiet  tal-
Artikoli 81 KE u 82 KE humiex sodisfatti
huwa s-suggett, bhala regola generali,
ta’ stharrig shih mill-qorti Komunitarja.
Barra minn hekk, ghalkemm huwa minnu
li fl-eventwalita fejn din il-konstatazzjoni
timplika evalwazzjonijiet ekonomici jew
tekni¢i kumpelessi, il-gurisprudenza
tirrikonoxxi  lill-Kummissjoni  certu
margni ta’ diskrezzjoni, li fl-ebda kaz ma
huwa illimitat. Fil-fatt, l-ezistenza ta’ tali
margni ta’ diskrezzjoni ma timplikax li
1-Qorti Generali, fil-kuntest ta’ rikors
ghal annullament, ghandha tastjeni
milli tistharreg l-interpretazzjoni, mill-
Kummissjoni, ta’ data ta’ din in-natura.
Il-qorti Komunitarja ghandha, b'mod
partikolari, mhux biss tivverifika
l-ezattezza materjali tal-provi invokati,
l-affidabbilta u l-koerenza taghhom,
izda ghandha tistharreg ukoll jekk
dawn il-provi jikkostitwixxux id-data
rilevanti kollha li ghandha titqgies ghall-
evalwazzjoni ta’ sitwazzjoni kumplessa
u jekk dawn humiex ta’ natura li
jissostanzjaw il-konkluzjonijiet ibbazati
fughom.

(ara l-punti 130, 131)

[I-Kummissjoni ma tiddisponix minn
margni ta’ diskrezzjoni illimitat ghall-
iffissar tal-multi ghal ksur tar-regoli

tal-kompetizzjoni. Ghalkemm huwa
minnu li I-kriterju oggettiv tal-limitu tal-
multa u l-kriterji suggettivi tal-gravita u
tat-tul tal-ksur ihallu lill-Kummissjoni
margni ta’ diskrezzjoni wiesa, xorta
jibqa’ 1-fatt li dawn huma kriterji li
jippermettu lill-Kummissjoni tadotta
sanzjonijiet billi tiehu inkunsiderazzjoni
l-grad ta’ illegalita tal-agir inkwistjoni.
Ghaldagstant, ghandu jigi kkunsidrat li
1-Artikolu 15(2) tar-Regolament Nru 17
u l-Artikolu 23(2) u (3) tar-Regolament
Nru 1/2003, fuq l-implimentazzjoni
tar-regoli tal-kompetizzjoni mnizzlin
fl-Artikoli 81 u82 KE, filwaqtlijhallu certu
margni ta’ diskrezzjoni lill-Kummissjoni,
jiddefinixxu l-kriterji u l-limiti li huma
imposti fugha fl-ezerc¢izzju tas-setgha
taghha fir-rigward tal-multi. Barra minn
hekk, fl-iffissar tal-multi skont dawn
id-dispozizzjonijiet, il-Kummissjoni hija
obbligata tosserva l-prin¢ipji generali
tad-dritt, b'mod partikolari l-principji ta’
trattament ugwali u ta’ proporzjonalita,
kif zviluppati mill-gurisprudenza tal-
Qorti tal-Gustizzja u tal-Qorti Generali.

Abbazi tal-Artikolu 229 KE u tal-
Artikolu 31  tar-Regolament Nr
u1/2003,il-Qorti tal-Gustizzja ul-Qorti
Generali ghandhom  gurisdizzjoni
shiha biex jidde¢iedu fuq ir-rikorsi
pprezentati kontra d-decizjonijiet li
bihom il-Kummissjoni tistabbilixxi
multi u jistghu b’hekk mhux biss
jannullaw  id-decizjonijiet ~mehudin
mill-Kummissjoni, izda wkoll inehhu,
inaqqsu jew izidu l-multa imposta.
B’hekk, il-prassi amministrattiva tal-

II - 1260

Kummissjoni  hija  suggetta ghall-
istharrig shih tal-qorti Komunitarja.

B'konformita mal-Artikolu 253 KE,
f’decizjoni li timponi multa,
il-Kummissjoni  hija  obbligata, u
dan minkejja 1-kuntest generalment
maghruf  tad-decizjoni, timmotiva,
bmod partikolari, l-ammont tal-
multa imposta u l-metodu maghzul
fdan ir-rigward. Din il-motivazzjoni
ghandha turi b'mod ¢ar u inekwivoku
r-ragunament tal-Kummissjoni, b'tali
mod li l-persuni kkoncernati jkunu
jistghu jsiru jafu l-gustifikazzjonijiet tal-
mizura li ttiehdet bil-ghan li jevalwaw
il-possibbilta li jressqu kawza quddiem
il-qorti Komunitarja u, jekk ikun il-kaz,
tippermetti lill-istess qorti tezercita
l-istharrig taghha.

(ara l-punti 140, 142-144, 148)

II-kwalifika ta’ certu agir illegali bhala
agir 1i jikkostitwixxi ksur uniku u
identiku jew pluralita ta’ ksur, taffettwa,
bhala prin¢ipju, is-sanzjoni 1i tista’
tigi imposta, peress li 1-konstatazzjoni
ta’ pluralita ta’ ksur tista’ twassal
ghall-impozizzjoni ta’ diversi multi
distinti, dejjem fil-limiti stabbiliti mill-
Artikolu 15(2) tar-Regolament Nru 17
u mill-Artikolu 23(2) tar-Regolament

Nru 1/2003, fuq l-implimentazzjoni
tar-regoli  tal-kompetizzjoni mnizzlin
fl-Artikoli 81 u 82 KE, li jipprovdu li
1-multa ghal kull impriza uasso¢jazzjoni ta’
imprizi partec¢ipanti fil-ksur ma ghandhiex
tagbez 1-10 % tad-dhul mill-bejgh totali
fis-sena kummerd¢jali precedenti. Isegwi
li, meta I-Kummissjoni timponi multi li
l-ammont taghhom jagbez il-limitu ta’
10 % tad-dhul mill-bejgh, il-Kummissjoni
ma twettaq ebda ksur tal-principju nulla
poena sine lege.

(ara l-punti 150, 151)

L-ghan disswaziv 1li 1-Kummissjoni
ghandha d-dritt issegwi fl-iffissar tal-
ammont ta’ multa huwa intiz sabiex
jizgura l-osservanza, mill-imprizi, tar-
regoli tal-kompetizzjoni stabbiliti mit-
Trattat meta jikkondu¢u l-attivitajiet
taghhom fi hdan il-Komunita Ewropea
jew iz-Zona Ekonomika Ewropea. Fil-
kaz ta’ pluralita ta’ ksur, il-Kummissjoni
tista’ gustament tikkunsidra li tali ghan
ma jistax jintlahaq permezz tas-semplici
impozizzjoni ta’ sanzjoni ghal wiehed
mill-ksur.

(ara l-punt 160)

6.

II-principju ta’ proporzjonalita jitlob li
l-atti tal-istituzzjonijiet Komunitarji ma
je¢cedux il-limiti ta’ dak li huwa xieraq
u necessarju ghat-twettiq tal-ghanijiet
imfittxija. Fil-kuntest tal-kalkolu tal-
multi, il-gravita tal-ksur ghandha tkun
stabbilita abbazi ta’ numru ta’ elementi
u ebda wiehed minn dawn l-elementi
ma ghandu jinghata importanza
sproporzjonata meta mqabbel mal-
elementi l-ohra ta’ evalwazzjoni. Fdan
il-kuntest il-principju ta’ proporzjonalita
jimplika li -Kummissjoni ghandha tiffissa
l-multa proporzjonalment ghall-elementi
mehuda inkunsiderazzjoni sabiex tigi
evalwata l-gravita tal-ksur u hija ghandha
tapplika dawn l-elementi b’mod koerenti
u oggettivament iggustifikat.

Fl-evalwazzjoni tal-gravita ta’ ksur,
il-Kummissjoni hija obbligata tiehu
inkunsiderazzjoni numru kbir ta’

elementi li n-natura u l-importanza
taghhom ivarjaw skont it-tip ta’ ksur
inkwistjoni u ¢-¢irkustanzi partikolari
tal-ksur  ikkoncernat. =~ Fost dawn
l-elementi li jikkonfermaw il-gravita ta’
ksur, ma jistax jigi eskluz li jista’ jkun
hemm, skont il-kaz, id-dags tas-suq tal-
prodott inkwistjoni. Konsegwentement,
ghalkemm  id-daqs tas-suq jista’
jikkostitwixxi element li ghandu jittiehed
inkunsiderazzjoni sabiex tigi stabbilita
l-gravita tal-ksur, l-importanza tieghu
tvarja skont i¢-cirkustanzi partikolari tal-
ksur ikkoncernat.

Restrizzjonijiet orrizontali tat-tip
“konsorzji [kartell] ta’ prezzijiet” fis-
sens tal-Linji ta’ gwida dwar il-metodi

tal-kalkoli  tal-multi mposti skont
1-Artikolu 15 (2) tar-Regolament Nru. 17
u I-Artikolu 65(5) tat-Trattat KEFA huma
ta’ natura “gravi hafna” Fdan il-kuntest,
id-dags limitat tas-swieq inkwistjoni,
ghandu biss importanza zghira fil-
konfront tal-elementi l-ohra kollha li
jattestaw il-gravita tal-ksur.

(ara l-punti 171, 175, 176, 178)

Fil-kuntest tal-analizi, imwettqa sabiex
jigi flissat l-ammont ta’ multa ghal ksur
tar-regoli Komunitarji tal-kompetizzjoni,
tal-kapacita ekonomika effettiva tal-
kumpanniji akkuzati li jaghmlu dannu
sinjifikattiv lill-kompetizzjoni, li tinvolvi
evalwazzjoni tal-importanza reali ta’
dawn l-imprizi fis-suq ikkoncernat,
jigifieri tal-influwenza taghhom fuqu,
id-dhul mill-bejgh globali juri biss
stampa inkompleta tal-affarijiet. Fil-fatt,
ma jistax jigi eskluz li impriza b’sahhitha
li jkollha numru ta’ attivitajiet differenti
tkun prezenti f’'suq ta’ prodotti specifici
biss b'mod incidentali. Bl-istess mod, ma
jistax jigi eskluz li impriza li ghandha
pozizzjoni importanti f’suq geografiku
extra-Komunitarju jkollha biss pozizzjoni
dghajfa fis-suq Komunitarju jew fdak
taz-Zona Ekonomika Ewropea. Fkazijiet
bhal dawn il-fatt wahdieni li l-impriza
kkonc¢ernata ghandha dhul mill-bejgh
globali kunsiderevoli mhux bilfors ifisser

li hi tezercita influwenza determinanti
fis-suq affettwat. Huwa ghalhekk i,
ghalkemm hu minnu 1li d-dhul mill-
bejgh ta’ impriza maghmul fis-swieq
ikkoncernati ma jistax ikun determinanti
sabiex jigi konkluz li impriza tappartjeni
ghal entita ekonomika b’sahhitha, dan
huwa min-naha l-ohra rilevanti sabiex
tigi ddeterminata l-influwenza li din
setghet tezercita fis-suq.

B’hekk, sehem tad-dhul mill-bejgh
provenjenti mill-prodotti li  huma
s-suggett tal-ksur huwa tali li jaghti
indikazzjoni tajba tal-portata tal-ksur
fis-suq ikkoncernat. Fil-fatt, dan id-dhul
mill-bejgh huwa ta’ natura 1li jaghti
indikazzjoni tajba tar-responsabbilta
ta’ kull impriza fuq l-imsemmija swieq
peress li jikkostitwixxi element oggettiv
li jaghti indikazzjoni tajba tal-hsara ta’
din il-prassi ghall-andament normali
tal-kompetizzjoni u  ghaldagstant
jirrapprezenta indikatur tajjeb tal-
kapacita ta’ kull impriza kkoncernata li
tohloq dannu.

(ara I-punti 187, 188)

II-metodu li, fir-rigward tal-iffissar tal-
ammont tal-multi imposti fuq diversi

partecipanti f’akkordju, jikkonsisti fit-
tqassim tal-membri fl-akkordju f'diversi
kategoriji, li jgib mieghu l-iffissar tal-
ammont inizjali tal-multi stabbilit ghall-
imprizi li jaqghu taht l-istess kategorija,
minkejja li jinjora d-differenzi fid-dags
bejn imprizi tal-istess kategorija, ma
jistax jigi kkritikat, sakemm il-prin¢ipji
ta’ proporzjonalita u ta’ trattament
ugwali jigu osservati. II-Qorti Generali
ma ghandhiex tiddec¢iedi dwar kemm hi
xierqa din is-sistema, anki jekk jitqies
li tizvantaggja l-imprizi ta’ daqs izghar.
II-Qorti Generali, fil-kuntest tal-kontroll
tal-legalita  tal-ezerc¢izzju tas-setgha
diskrezzjonali li ghandha I-Kummissjoni
f'dan il-qasam, ghandha fil-fatt tillimita
ruhha li tistharreg jekk it-tqassim tal-
membri fl-akkordju f’kategoriji huwiex
koerenti u ggustifikat oggettivament,
minghajr ma tissostitwixxi mill-ewwel
l-evalwazzjoni tal-Kummissjoni b'dik
taghha.

(ara l-punt 196)

L-Artikolu 23(3) tar-Regolament
Nru 1/2003, fuq l-implimentazzjoni
tar-regoli tal-kompetizzjoni mnizzlin
fl-Artikoli 81 u 82KE, lanqas ma jehtieg
li, fil-kaz fejn il-multi jkunu imposti
fuq diversi imprizi involuti fl-istess
ksur, l-ammont tal-multa imposta fuq
impriza ta’ daqs zghir jew medju ma
jkunx superjuri, bhala percentwali tad-
dhul mill-bejgh, ghal dak tal-multi

imposti fuq imprizi ikbar. Fil-fatt, minn

din id-dispozizzjoni jirrizulta li, kemm
ghall-imprizi ta’ daqs zghir jew medju
kif ukoll ghall-imprizi ta’ daqs ikbar,
ghandhom jittiehdu inkunsiderazzjoni,
biex jigi ddeterminat l-ammont tal-
multa, il-gravita u t-tul tal-ksur. Sa fejn
il-Kummissjoni timponi fuq l-imprizi
involuti fl-istess ksur, multi ggustifikati,
ghal kull wahda minnhom, meta
mgqabbla mal-gravita u mat-tul tal-ksur,
hija ma tistax tigi akkuzata li, ghal xi
whud minnhom, l-ammont tal-multa
jkun ikbar, meta mqabbel mad-dhul mill-
bejgh, minn dak ta’ imprizi ohra. B'hekk,
il-Kummissjoni ma hijiex obbligata
li tnaqqas l-ammont tal-multi meta
l-imprizi kkoncernati jkunu zghar jew
medji. Fil-fatt, id-dags tal-impriza huwa
digd mehud inkunsiderazzjoni fil-limitu
massimu flissat mill-Artikolu 15(2) tar-
Regolament Nru 17 u fl-Artikolu 23(2)
tar-Regolament Nru 1/2003 u fid-
dispozizzjonijiet tal-Linji ta’ gwida
dwar il-metodi tal-kalkoli tal-multi
mposti skont 1-Artikolu 15(2) tar-
Regolament Nru 17 u l-Artikolu 65(5)
tat-Trattat KEFA. Minnbarra dawn
il-kunsiderazzjonijiet fir-rigward tad-
dags, ma hemm ebda raguni sabiex
wiehed jittratta l-imprizi zghar jew medji
b'mod differenti minn imprizi ohra.
II-fatt li l-imprizi kkoncernati jkunu
zghar jew medji ma jezonerahomx mid-
dmir taghhom li josservaw ir-regoli dwar
il-kompetizzjoni.

(ara I-punti 199, 200)

10. Fil-kuntest tal-Linji gwida dwar il-metodi

11.

tal-kalkoli  tal-multi mposti skont
1-Artikolu 15(2) tar-Regolament Nru 17
u l-Artikolu 65(5) tat-Trattat KEFA
jipprovdu, fis-sitt paragrafu tal-punt 1A
taghhom, li differenza kunsiderevoli fid-
dags tal-imprizi awturi ta’ ksur tal-istess
natura hija, b'mod partikolari, ta’ natura li
tiggustifika differenzazzjoni ghall-finijiet
tal-evalwazzjoni tal-gravita tal-ksur, ma
tiksirx il-prin¢ipju ta’ trattament ugwali
decizjoni tal-Kummissjoni li tikklassifika
fl-istess grupp, diversi imprizi fejn wahda
kellha dhul mill-bejgh globali hafna jew
“sensibbilment” inqas minn dak tal-
imprizi 1-ohra, fuq il-bazi tad-dhul mill-
bejgh taghhom fis-suq ikkoncernat u
l-partijiet tas-suq taghhom simili hafna,
u li tapplika fughom ammont inizjali
specifiku identiku.

(ara l-punti 202, 205)

Fid-determinazzjoni tal-ammont tal-
multi imposti ghal ksur tar-regoli tal-
kompetizzjoni, il-forom procedurali
sostanzjali li jikkostitwixxu l-obbligu
ta’ motivazzjoni huma sodisfatti meta
l-Kummissjoni  tindika, fid-dec¢izjoni
taghha, l-elementi ta’ evalwazzjoni li
wassluha sabiex tkejjel il-gravita u t-tul
tal-ksur. Dawn il-htigijiet ma jorbtux
lill-Kummissjoni sabiex fid-dec¢izjoni
taghha tindika c¢-cifri relatati mal-
metodu tal-kalkolu tal-multi, filwaqt li

12.

jigi pprecizat, f’kull kaz, li I-Kummissjoni
ma tistax, bl-uzu eskluziv u mekkaniku
ta’ formoli aritmetic¢i, i¢ccahhad ruhha
mis-setgha diskrezzjonali taghha. Fdak li
jirrigwarda decizjoni li timponi multi fuq
diversi imprizi, il-portata tal-obbligu ta’
motivazzjoni ghandhatigievalwatab’'mod
partikolari fid-dawl tal-fatt li 1-gravita tal-
ksur ghandha tigi stabbilita permezz ta’
numru kbir ta’ elementi, bhalma huma,
b'mod partikolari, i¢-¢irkustanzi specifici
tal-kawza, il-kuntest taghha u l-effett
disswaziv tal-multi, u dan minghajr ma
tkun giet stabbilita lista restrittiva jew
ezawrjenti tal-kriterji li ghandhom jigu
kkunsidrati b’mod obbligatorju.

(ara l-punt 226)

II-fatt li impriza ma ppartecipatx
f’laggha multilaterali u li hija waqqfet
milli tikkomunika informazzjoni lill-
membri ohra tal-akkordju, ma huwiex
sufficjenti sabiex juri li hija rrinunzjat
milli tippartecipa f’akkordju, peress li ma
tkunx iddistakkat ruhha pubblikament
mill-kontenut tieghu.

(ara I-punti 240, 241, 244)

13. Skont l-Artikolu 23(3) tar-Regolament

Nru 1/2003, fuq l-implimentazzjoni
tar-regoli tal-kompetizzjoni mnizzlin
fl-Artikoli 81 u 82 tat-Trattat, it-tul tal-
ksur jikkostitwixxi wiehed mill-elementi
li ghandhom jittiehdu inkunsiderazzjoni
sabiex jigi ddeterminat l-ammont tal-
multa li ghandha tigi imposta fuq
l-imprizi li huma responsabbli mill-ksur
tar-regoli tal-kompetizzjoni.

Ghalkemm  id-dispozizzjonijiet  tal-
Punt 1B tal-Linji ta’ gwida dwar
il-metodi tal-kalkoli tal-multi mposti
skont l-Artikolu 15(2) tar-Regolament
Nru 17 u l-Artikolu 65(5) tat-Trattat
KEFA ma jipprovdux l-ebda zieda ghal
ksur ta’ tul qasir, bmod generali ta’ tul
ta’ nqas minn sena, titwettaq zieda ghall-
ksur ta’ tul medju, b'mod generali ta’ tul
ta’ bejn sena u hames snin, zieda li tista’
perezempju, titla’ sa 50 % tal-ammont
inizjali tal-multa. Fir-rigward tal-ksur
ta’ tul twil, b'mod generali ta’ tul ta’ iktar
minn hames snin, huwa previst biss li
l-ammont jista’ jizdied b’10 % fis-sena.
Dawn iz-zidiet ma humiex awtomatici,
peress li l-imsemmija linji gwida jhallu
margni ta’ diskrezzjoni lill-Kummissjoni.

(ara I-punti 237, 247, 249)

14. II-Linjita’ gwida dwaril-metodital-kalkoli

tal-multi mposti skont 1-Artikolu 15(2)
tar-Regolament Nru 17 u 1-Artikolu 65(5)
tat-Trattat KEFA ma jelenkawx b'mod
obbligatorju ¢-¢irkustanzi attenwanti
li  1-Kummissjoni  hija  marbuta
tiehu inkunsiderazzjoni fid-dawl ta’
tnaqqis tal-ammont baziku tal-multa.
Konsegwentement, il-Kummissjoni
ghandha certu diskrezzjoni sabiex
tevalwa b'mod globali l-importanza ta’
tnaqqis eventwali tal-ammont tal-multi
skont ic¢-¢irkustanzi attenwanti. B’hekk,
il-Kummissjoni bl-ebda mod ma tista’
tkun obbligata tapplika, fil-kuntest tas-
setgha diskrezzjonali taghha, tnaqqis
fil-multa ghat-tmiem ta’ ksur manifest,
kemm jekk dan il-waqfien sehh qabel jew
wara l-interventi taghha.

)

It-tmiem ta’ ksur tar-regoli tal-
kompetizzjoni sa mill-ewwel interventi
tal-Kummissjoni, previst mit-tielet in¢iz
tal-punt 3 tal-linji gwida jista’ logikament
jikkostitwixxi cirkustanza attenwanti
biss jekk ikunu jezistu ragunijiet sabiex
jitgies li l-imprizi inkwistjoni thajru
jtemmu l-agir antikompetittiv taghhom
minhabba l-interventi inkwistjoni. Fil-
fatt, il-finalita ta’ din id-dispozizzjoni
hija li thajjar lill-imprizi sabiex itemmu
l-agir antikompetittiv taghhom
immedjatament meta 1-Kummissjoni
tibda stharrig f'dan ir-rigward. Ma jistax
jigi applikat tnaqqis fl-ammont tal-multa
abbazi ta’ dan fil-kaz fejn tkun diga

ttiehdet decizjoni konkreta minn dawn
l-imprizi li jintemm il-ksur qabel id-data
tal-ewwel interventi tal-Kummissjoni jew
fil-kaz fejn il-ksur ikun diga ntemm qabel
din id-data. Din l-ahhar ipotezi ghandha
tittieched  bizzejjed inkunsiderazzjoni
ghall-kalkolu tat-tul tal-perijodu ta’ ksur
ikkunsidrat.

(ara I-punti 259, 260)

15. Il-Linjita’gwidadwaril-metodi tal-kalkoli

tal-multi mposti skont 1-Artikolu 15(2)
tar-Regolament Nru 17 u l-Artikolu 65(5)
tat-Trattat KEFA jipprovdu, fir-rigward
tal-elementi suggettivi li ghandhom
jittiehdu inkunsiderazzjoni ghall-iffissar
tal-punt ta’ tluq tal-multa, li huwa
necessarju li tittiehed inkunsiderazzjoni
l-kapacita ekonomika effettiva tal-awturi
tal-ksur li joholqu dannu sostanzjali
lill-operaturi l-ohra, b'mod partikolari
lill-konsumaturi, u li jigi ddeterminat
l-ammont tal-multa fuq livell li jizgura
natura suffi¢cjentement disswaziva. Skont
dawn il-linji gwida, f’kazijiet fejn huma
implikati diversi imprizi, bhal f’kartell,
jista® jkun necessarju li jigi applikat
l-ammontinizjali generali, sabiex jittiehed
inkunsiderazzjoni 1-piz specifiku, u
ghalhekk l-impatt reali, tal-agir illegali ta’

kull impriza fuq il-kompetizzjoni, b’mod
partikolari meta jkun hemm disparita
kunsiderevoli bejn id-daqgs tal-imprizi
li jkunu wettqu ksur tal-istess tip, u li
ghalhekk l-ammont inizjali generali jigi
adattat skont in-natura specifika ta’ kull
impriza.

II-linji gwida ma jipprekludux li d-dhul
mill-bejgh globali jew id-dhul mill-
bejgh imwettaq mill-imprizi fis-suq
ikkoncernat jittiehdu inkunsiderazzjoni
fid-determinazzjoni tal-ammont tal-
multa sabiex jigu osservati l-principji
generali tad-dritt Komunitarju u meta
¢-cirkustanzi jkunu jehtiegu hekk.

B’hekk, it-tqassim tal-imprizi f{’zewg
kategoriji, brigward tad-dhul mill-bejgh
taghhom, huwa mod ragjonevoli sabiex
tittiehed inkunsiderazzjoni l-importanza
relattiva taghhom fis-suq sabiex jigi flissat
l-ammont inizjali tal-multa, sakemm
dan ma jirrizultax f’rapprezentazzjoni
mghawga hafna tas-suq inkwistjoni.

(ara I-punti 273-275, 280)



16.

17.

AMANN & SOHNE U COUSIN FILTERIE vs IL-KUMMISSJONI

Fil-qasam tal-kompetizzjoni, l-oneru
tal-prova tal-ezistenza tal-effetti tal-
ksur fuq sugq, li taqa’ fuq il-Kummissjoni
meta fil-kalkolu tal-multa din tiehu
inkunsiderazzjoni l-gravita tal-ksur,
huwa nqgas kbir minn dak mehtieg
minnha meta trid turi l-ezistenza bhala
tali ta’ ksur fil-kaz ta’ akkordju. Fil-fatt,
sabiex jigi kkunsidrat l-impatt konkret
tal-akkordju fuq is-suq, huwa bizzejjed li
1-Kummissjoni taghti “ragunijiet tajbin li
ghandhom jigu kkunsidrati”

(ara l-punt 301)

Id-drittijiet tad-difiza ma jinkisrux
minhabba I-fatt li hemm inkonsistenza
bejn id-dikjarazzjoni tal-oggezzjonijiet u
d-decizjoni finali hlief jekk xi oggezzjoni
li tkun tinsab fiha ma tkunx giet esposta
b’mod suffi¢jenti sabiex tippermetti lid-
destinatarji li jiddefendu ruhhom.

Ghalkemm dawn id-dokumenti ma
jissemmewx fid-dikjarazzjoni tal-
oggezzjonijiet, l-impriza kkoncernata

tista’ gustament tqis li ma kellhomx
importanza ghall-finijiet tal-kawza. Billi
ma tinformaxlil impriza li ¢erti dokumenti
ser jintuzaw fid-decizjoni, il-Kummissjoni
tostakolaha milli timmanifesta fi Zmien

18.

utli l-opinjoni taghha fuq il-valur ta’ prova
ta’ dawn id-dokumenti. Isegwi li dawn
id-dokumenti ma jistghux jigu kkunsidrati
bhala mezzi ta’ provi validi fir-rigward
taghha.

Dokument  uzat  mill-Kummissjoni
insostenn ta’ lment fid-dec¢izjoni finali
filwaqt li dan id-dokument intuza fid-
dikjarazzjoni tal-oggezzjonijiet sabiex
jigi stabbilit ilment iehor jista' biss
jinzamm fid-decizjoni kontra l-impriza
kkonc¢ernata meta din setghet tiddeduci
b'mod ragjonevoli, mid-dikjarazzjoni
tal-oggezzjonijiet ~u  mill-kontenut
tad-decizjoni,  il-konkluzjonijiet  li
l-Kummissjoni ghandha l-intenzjoni
tasal ghalihom.

(ara I-punti 313-315)

Dritt ghal silenzju assolut, ma jistax jigi
rikonoxxut lil impriza destinatarja ta’
decizjoni ta’ talba ghal informazzjoni fis-
sens tal-Artikolu 11(5) tar-Regolament
Nru 17. Fil-fatt, ir-rikonoxximent ta’
tali dritt, imur lil hinn minn dak li
hu necessarju sabiex jigu pprezervati
d-drittijiet  tad-difiza tal-imprizi u
jikkostitwixxi xkiel ingustifikat ghat-
twettiq, mill-Kummissjoni, tal-missjoni
li tizgura l-osservanza tar-regoli tal-
kompetizzjoni fis-suq komuni. Dritt ghal

silenzju jista’ jigi rrikonoxxut biss sa fejn
l-impriza kkoncernata tkun obbligata
taghti risposti li permezz taghhom hija
jkollha tammetti l-ezistenza tal-ksur fejn
hija I-Kummissjoni li trid tistabbilixxi
dan.

Sabiex jigi pprezervat l-effett utli tal-
Artikolu 11 tar-Regolament Nru 17,
il-Kummissjoni hija, konsegwentement,
intitolata tobbliga lill-imprizi sabiex
jaghtu l-informazzjoni kollha necessarja
dwar il-fatti li huma jkunu jafu bihom
u sabiex ifornuha, jekk mehtieg, bid-
dokumenti relatati li jkunu fil-pussess
taghhom, anki jekk dan jista’ jservi
sabiex tigi stabbilita l-ezistenza ta’
agir antikompetittiv. Dan il-poter tal-
Kummissjoni li tikseb informazzjoni
la jmur kontra l-Artikolu 6(1) u (2) tal-
KEDB u lanqas kontra l-gurisprudenza
tal-Qorti Ewropea tad-Drittijiet
tal-Bniedem.

F’kull kaz, il-fatt li persuna tkun obbligata
tirrispondi  ghad-domandi purament
fattwali maghmula mill-Kummissjoni
u li tissodisfa t-talbiet taghha ghall-
produzzjoni ta’ dokumenti diga ezistenti
ma jiksirx il-princ¢ipju fundamentali
tar-rispett  tad-drittijiet  tad-difiza
kif ukoll ta’ dak ta’ dritt ghal smigh
xieraq, li jaghtu, fil-qasam tal-ligi tal-
kompetizzjoni, protezzjoni ekwivalenti

ghal dik garantita mill-Artikolu 6 tal-
Konvenzjoni Ewropea ghall-Protezzjoni
tad-Drittijiet tal-Bniedem. Fil-fatt, xejn
ma jwaqqaf lid-destinatarju ta’ talba ghal
informazzjoni milli juri, iktar tard fil-
kuntest tal-procedura amministrattiva
jew waqt procedura quddiem il-qorti
Komunitarja, li I-fatti esposti fir-risposti
taghha jew id-dokumenti kkomunikati
ghandhom tifsira ohra minn dik
ikkunsidrata mill-Kummissjoni.

Fl-ahhar, meta f’talba ghal informazzjoni
taht 1-Artikolu 11 tar-Regolament
Nru 17, il-Kummissjoni, barra mill-
mistoqsijiet purament ta’ fatt u talbiet
ghal produzzjoni ta’ dokumenti
preezistenti, titlob lil impriza sabiex
tiddeskrivi l-ghan u l-andament ta’
diversi laqghat li tkun ippartecipat fihom
kif ukoll ir-rizultati jew il-konkluzjonijiet
ta’ dawn il-lagghat, meta huwa car li
I-Kummissjoni tissuspetta 1li 1-ghan
tal-imsemmija laqghat hu li jirristringi
l-kompetizzjoni, talba bhal din hi ta’
natura li tobbliga lill-impriza inkwistjoni
li tammetti l-parte¢ipazzjoni taghha
fi ksur tar-regoli Komunitarji tal-
kompetizzjoni, b’tali mod li l-imsemmija
impriza ma hijiex obbligata li twiegeb
domandi ta’ dan it-tip. Flipotezi bhal din,
il-fatt li impriza xorta wahda tghaddi
informazzjoni fuq dawn il-punti ghandu
jigi kkunsidrat bhala kollaborazzjoni
spontanja tal-impriza li tista’ tiggustifika
tnaqqis fil-multa bl-applikazzjoni tal-
komunikazzjoni fuq il-kooperazzjoni.
Fdin l-istess ipotezi, l-imprizi ma
jistghux jallegaw li d-dritt taghhom li

ma jinkriminawx ruhhom gie miksur
minhabba l-fatt li huma rrispondew,
volontarjament, ghal tali domanda.

(ara l-punti 326-329)

19. Fil-kuntest ta’ procedura amministrattiva

mibdija minhabba akkordju pprojbit,
il-kollaborazzjonita’impriza kkoncernata
fl-investigazzjoni ma taghtiha l-ebda
dritt ghal tnaqqis tal-multa meta din

il-kollaborazzjoni ma tkunx ghaddiet dak
li kien jirrizulta mill-obbligi taghha skont
l-Artikolu 1(4) u (5), tar-Regolament
Nru 17. Bil-kontra, fil-kaz fejn impriza
tipprovdi, bhala risposta ghal talba
ghal informazzjoni skont 1-Artikolu 11,
informazzjoni li tmur lil hinn minn dik
mistennija  mill-Kummissjoni  skont
l-istess artikolu, l-impriza inkwistjoni
tista’ tibbenefika minn tnaqqis tal-multa.

(ara l-punt 340)

